
ՀՀ  արդարադատության նախարարության պրոբացիայի ծառայության պետի ժամանակավոր պաշտոնակատար  Արամ Նիկոյանի՝  Ֆրանսիայի Հանրապետություն /Ստրասբուրգ / գործուղման արդյունքների վերաբերյալ.


Անունը, ազգանունը, զբաղեցրած պաշտոնը՝ Արամ Նիկոյան՝ ՀՀ ԱՆ պրոբացիայի ծառայության պետի ժամանակավոր պաշտոնակատար  
Գործուղման վայրը և ժամկետները` Ֆրանսիայի Հանրապետություն /Ստրասբուրգ /, 2024թ․ նոյեմբերի  12-ից նոյեմբերի 15-ը
Հրավիրող կողմը` Հայաստան-Եվրոպայի խորհուրդ (ԵԽ) 2023-2026թթ․ Գործողությունների ծրագրում ներառված «Անազատության մեջ գտնվող անձանց իրավունքների պաշտպանության ամրապնդում» և «Հայաստանում պրոբացիայի ծառայության ամրապնդում»  ծրագրերի  շրջանակներում՝ Երևանում ԵԽ գրասենյակ
Գործուղման նպատակը`  Ճանաչողական այց և հանդիպումներ  Ստրասբուրգում Եվրոպայի խորհրդի գրասենյակի, Մարդու իրավունքների եվրոպական դատարանի, Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի ներկայացուցիչների հետ։
		Հանդիպումները, ելույթները, բարձրացված կամ քննարկված հարցերը․
[bookmark: _Hlk182952101]2024 թվականի նոյեմբերի 13-ին պատվիրակության անդամների հետ  այցելություն է  կատարվել Եվրոպայի խորհրդի գրասենյակ, որտեղ  բացման խոսքով հանդես են եկել  Ոստիկանության և ազատությունից զրկման հարցերով համագործակցության   բաժնի ղեկավար Տանյա Ռակուշիչ-Հադզիչը և ոստիկանության և ազատությունից զրկման հարցերով համագործակցության  ստորաբաժանման ղեկավար  Ռալուկա Իվանը, ովքեր մանրամասը ներկայացրել են Եվրոպայի խորհրդի  կառուցվածքը, աշխատանքային գործառույթները, Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի  գործառույթները, ինչպես նաև ՀՀ-ում  Պրոբացիայի և Քրեակատարողական ծառայությունների հետ համագործակցության արդյունքում իրականացվող ընթացիկ ծրագրերը՝ e-probation համակարգի զարգացում, վերականգնողական ծրագրերի ներդրում և այլն։ Հանդիպման շրջանակում հանդես եմ եկել բացման խոսքով, որտեղ   ներկայացրել եմ ՀՀ ԱՆ պրոբացիայի ծառայության կառուցվածքը և  գործունեության շրջանակը, ինչպես նաև  Եվրոպայի խորհրդի գրասենյակի աջակցությամբ ծառայությունում իրականացվող տարբեր ծրագրերի ընթացքը և արդյունքները, որոնք  ուղղված են  վերականգնողական արդարադատության ապահովմանը, շահառուների վերականգնմանը և վերաինտեգրմանը, խափանման միրոցների արդյունավետ կատարմանը, պրոբացիայի ծառայողների վերապատրաստմանը և այլին։ 
Նույն օրը  Եվրոպայի խորհրդի գրասենյակում հանդիպում  է իրականացվել Պենոլոգիական համագործակցության խորհրդի քարտուղար  Իլինա Տանևայի հետ, ում կողմից  ներկայացվել է արհեստական բանականության և Քրեակատարողական և Պրոբացիայի ծառայություններում կիրառվող հարակից թվային տեխնոլոգիաների օգտագործման էթիկական և կազմակերպչական ասպեկտների և այլ զարգացումների վերաբերյալ Եվրոպայի խորհրդի նոր առաջարկությունը, ինչպես նաև Պրոբացիայի ծառայողների աշխատանքի արդյունավետությունը զարգացնելու նպատակով մշակված առցանց դասընթացները։
Հանդիպում է կազմակերպվել նաև Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի (ԽԿԿ) ադմինիստրատոր Դալիա Զուկաուսկիենեի հետ, ում կողմից   ներկայացվել է Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեի մանդատը և մեթոդաբանությունը, ինչպես նաև ԽԿԿ-ի նպատակը, գործառույթները, անդամները, զեկույցների ներկայացման ձևաչափերը։ Հանդիպման ընթացքում հարց ու պատասխան ձևաչափով իրականացվել է քննարկում ԽԿԿ-ի կողմից Հայաստանի Հանրապետության վերաբերյալ հրապարակված վերջին զեկույցի վերաբերյալ։
	2024 թվականի նոյեմբերի 13-ին այցելություն է կատարվել  Մարդու իրավունքների եվրոպական դատարան, որտեղ դատարանի  մամուլի  սենյակում կազմակերպվել է ֆիլմի ցուցադրություն՝ նվիրված մարդու հիմնարար իրավունքներին և դրանց պաշտպանությանը։ Այցելության շրջանակներում տեղի է ունեցել հանդիպում Մարդու իրավունքների եվրոպական դատարանի իրավաբան Արևիկ Ստեփանյանի հետ, ով ներկայացրել է Մարդու իրավունքների եվրոպական դատարանի (ՄԻԵԴ) կառուցվածքը, գործառույթները, ինչպես նաև ազատությունից զրկման, ազատության և անվտանգության իրավունքի, այլընտրանքային խափանման միջոցների, առողջության, այդ թվում՝ հոգեկան առողջության պահպանման և վերականգնողական աշխատանքների վերաբերյալ վերջին նախադեպային իրավունքի ընդհանուր ասպեկտները։
  Վերոնշյալ օրը  այցելություն է իրականացվել Եվրոպայի խորհրդի գրասենյակ, որտեղ հանդիպում  է կազմակերպվել  ՄԻԵԴ վճիռների կատարման վարչություն III բաժնի  3-րդ սեկցիայի ղեկավար Տատյանա Կոջոկարուի հետ, ով ներկայացրել է ՄԻԵԴ վճիռների կատարման վարչության մանդատը  և  աշխատանքի  ընդհանուր մեթոդաբանությունը, ինչպես նաև  պրոբացիայի և քրեակատարողական համակարգերում Հայաստանի Հանրապետության  վերաբերյալ Նախարարների կոմիտեի որոշումը։ 
Եվրոպայի խորհրդի գրասենյակում հանդիպում  է կազմակերպվել նաև Եվրոպայի խորհրդի Ոստիկանության, ազատությունից զրկման, թմրանյութերի և կախվածությունների հարցերով վարչության ղեկավար Դենիս Ուբերի հետ, ում կողմից ներկայացվել է վերոնշյալ վարչության գործառույթները, տարբեր երկրներում ներկա պահին իրականացվող ծրագրերը՝ ուղղված կախվածությունների հաղթահարմանը, ինչպես նաև  Թմրանյութերի չարաշահման, դրանց ապօրինի շրջանառության դեմ պայքարի համագործակցության խմբի (Պոմպիդու խումբ) գործունեությունը, որի հիմնական նպատակը պետական մակարդակով թմրամիջոցների դեմ պայքարին նպաստելն է՝ քննարկումների, փորձի, տեղեկատվության փոխանակման, ինչպես նաև կարողությունների ամրապնդման միջոցով։
	Այցի ավարտին ԵԽ գրասենյակում  հանդիպում  է կազմակերպվել ոստիկանության և ազատությունից զրկման հարցերով համագործակցության բաժնի ղեկավար Տանյա Ռակուշիչ-Հադզիչի հետ, որտեղ ամփոփվել են ճանաչողական այցի արդյունքները, ինչպես նաև անդրադարձ է կատարվել ոլորտային համագործակցության և զարգացման նպատակով համատեղ ծրագրերի իրականացման  հնարավորություններին։
	Ֆրանսիայի Հանրապետություն այցի արդյունքում՝ ձեռնամուխ կլինեմ  այցի ընթացքում  կայացած հանդիպումների, քննարկումների ընթացքում ձեռք բերված պայմանավորվածությունները խորացնելու, տարբեր ուղղություններով համագործակցությունը զարգացնելու, ինչպես նաև խթանելու ոլորտի լավագույն փորձի փոխանակմանն ուղղված աշխատանքների իրականացմանը։


Պրոբացիայի ծառայության պետի ժամանակավոր պաշտոնակատար
                                    Արամ Նիկոյան 

